
				यह पृष्ठ अभी शोधित नहीं है।
१६४
सितार मालिका
इनायतखां
१६ जून १८६५ ई० को उ० इनायत खां ने इटावा में जन्म लिया। इनके पिता
उ० इमदाद खां अपने समय के उच्च कोटि के संगीतज्ञ थे। सङ्गीत के आनुवंशिक संस्कारों
से सम्पन्न इनायत खां को अपने गुणी पिता से ही संगीत-शिक्षा प्राप्त हुई ।
इनायतखां प्रारम्भ में अपने पिताजी के साथ इन्दौर राज्य में रहे । जब इनके पिता
की मृत्यु हो गई तो पुनः आपको कलकत्ता आना पड़ा । कलकत्ता आकर श्राप प्रसिद्ध
संगीतज्ञ श्री ब्रजेन्द्रकिशोर राय चौधरी के संपर्क में आये, यहां आपको उ० अमीर खां
सरोदिया, श्री शीतल प्रसाद मुखर्जी इसराज वादक जैसे महान कलाकारों का सत्सङ्ग प्राप्त
हुआ । तत्पश्चात सन् १६२४ ई० में इनायत खां परिवार सहित गौरीपुर, जिला मैमनसिंह
में स्थायी रूप से निवास करने चले गये ।
कलकत्ता में सितार और सुरबहार का प्रबल प्रचार करके इन दोनों वाद्यों को खां
साहब ने वहां का जनप्रिय वाद्य बना दिया। कुछ दिनों तो ऐसा प्रतीत हुआ जैसे संपूर्ण
वाद्ययंत्रों का स्थान सितार ने ही ले लिया है; कलकत्ते के घर-घर में सितार दिखाई पड़ता
था, यहां आपने संगीत का प्रचार तो अधिकाधिक किया, किन्तु शिष्य अधिक नहीं बनाये।
एक बार खां साहेब इनायत खां इलाहाबाद के एक भव्य सङ्गीत सम्मेलन में भाग
लेने पहुंचे, यह बात सन् १९३८ की है । साथ में इनके पुत्र विलायत खां भी थे। उसी स्थान
पर इनायत खां ज्वर से पीड़ित हो गये, सितार भी न बजा सके। घर लौटते समय उनकी
अवस्था गिरती ही चली गई । १० नवम्बर को उन्हें कलकत्ता ले आया गया और
११ तारीख के प्रातःकाल, ब्राह्म मुहूर्त में ४ बजे उनके प्राण पखेरू उड़ गये।
आपने अपने पीछे कई बच्चे छोड़े, जिनमें वर्तमान प्रसिद्ध सितारवादक
उ० विलायत खां आज भी भारतीय जन-जन की हृद्तंत्री को अपने मधुर सितार वादन
के झंकृत कर रहे हैं।

